
аг. Грыцкевічы, 2022 



Мэта: выхоўваць культуру зносін з дарослымі людзьмі, жаданне па 

заданню  або паказу педагога быць добрымі ў зносінах са старэйшымі, 

вучыцца стрымліваць адмоўныя эмоцыі і дзеянні, развіваць у дзецях 

прыхільнасць да сям'і. 

Праграмныя задачы: фарміраваць уменне расказваць аб членах сваѐй 

сям'і, аб дапамозе дарослым, далучаць да народных мудрасцяў; развіваць 

уменне слухаць музыку, літаратурныя творы, праяўляць станоўчыя эмоцыі 

пры праслухоўванні, ацэньваць учынкі герояў. Развіваць імкненне быць 

уважлівымі да навакольных; выхоўваць маральна - эстэтычныя якасці: 

паважлівае стаўленне да старэйшых. Выхоўваць працавітасць, культуру 

зносін з дарослымі людзьмі, жаданне быць ветлівымі і спагаднымі ў зносінах 

са старэйшымі, вучыцца стрымліваць адмоўныя эмоцыі і дзеянні, развіваць у 

дзецях прыхільнасць да сям'і. 

Ход гутаркі:  

Выхавальнік прапануе разгледзець карціну. 

- Што вы бачыце на карціне? Чаму маленькая лісічка глядзіць з такім 

непакоем на прамень? Як яна можа абараніць сон мамы-лісы ад промня? 

- У якія гульні можа гуляць лісічка, каб не разбудзіць маму? 

-  Раскажыце, як вы засцерагаеце сон сваіх блізкіх: мамы, таты, бабулі, 

дзядулі... 

- Як можна інакш назваць гэтую карціну? 

Абмеркаванне пытання "Што значыць шчаслівая сям'я?"(адказы 

дзяцей) 

Гульнявое практыкаванне "Як выказаць любоў да родных людзей?" 

Выхавальнік чытае выказванні, а дзеці тупаюць нагамі тады, калі 

пэўны выраз не правільны: 

- пагладзіць па твары; 

- абняць; 

- дапамагчы на кухні (у святочныя дні, кожны дзень?); 

- сказаць добрыя словы; 

- жартаўліва паштурхацца; 

- прыціснуць да сябе; 

- разам прыбіраць кватэру (па нядзелях, часта?); 

           - дамаўляцца аб сумесных справах; 

           - прыгатаваць незвычайны сюрпрыз (які?); 

- нагадаць аб дні нараджэнні бабулі, дзядулі; 

- прыгатаваць каханую страву для мамы (з татам) і наадварот. 

Інсцэніроўка апавядання Л. Талстога «Верабей на гадзінніку» 

У садзе на дарожцы скакалі маладыя верабейкі. А стары верабей сеў 

высока на галінцы дрэва і пільна глядзіць, ці няма блізка якой - небудзь  

драпежнай птушкі. Ляціць па задворках ястраб - разбойнік. Ён люты вораг 

дробнай птушкі. Ляціць ястраб ціха, без шуму. Стары верабей заўважыў 

злыдня і сочыць за ім. Ястраб бліжэй і бліжэй. Зачырыкаў верабей гучна і 

трывожна, і ўсе вераб'і зараз схаваліся ў кусты. Усѐ змоўкла. Толькі верабей-

вартавы сядзіць на галінцы, не варушыцца, вока з ястраба  не спускае. 



Заўважыў ястраб старога вераб'я, узмахнуў крыламі, расправіў кіпцюры і 

стралой спусціўся ўніз. А верабей каменем упаў у кусты. Ястраб  ні з чым і 

застаўся. Азіраецца ѐн навокал. Зло ўзяло драпежніка. Агнѐм гараць ягоныя 

жоўтыя вочы. Страпянуўся разбойнік і паляцеў далей. Ізноў сеў верабей на 

той жа галінцы. Сядзіць і весела чырыкае. З шумам высыпаліся з кустоў 

вераб'і, скачуць па дарожцы. 

           Выхавальнік: паспрабуйце адгадаць загадку і вы скажыце, пра што мы 

сѐння будзем з вамі гутарыць. 

Без чаго на белым свеце 

Не пражыць дарослым і дзецям? (Сям'я) 

- Правільна! Мы пагаворым сѐння аб сям'і. Як вы думаеце, што такое 

сям'я? 

Дзеці: Сям'я-гэта тата, мама, брат, сястрычка, дзядуля, бабуля. 

- Правільна. Сям'я - гэта самае дарагое, што ѐсць у чалавека. У 

кожнага чалавека павінна быць сям'я, таму што ў сям'і лягчэй выжыць, у сям'і 

ўсѐ кахаюць адзін аднаго, клапоцяцца адзін аб адным і заўсѐды дапамогуць у 

цяжкую хвіліну. Вы таксама жывяце ў сям'і. Хто хоча расказаць пра сваю 

сям'ю? 

Расказы  дзяцей аб сваѐй сям'і. 

- Малайцы, добрыя атрымаліся апавяданні. 

Пакажыце  ўсе свае далоні і ўспомнім пальчыкавую гульню «Сям'я» 

Гэты пальчык - тата, - (загінаем адзін пальчык) 

Гэты пальчык – мама, -  (загінаем другі пальчык) 

Гэты пальчык - дзядуля, - (загінаем трэці пальчык) 

Гэты пальчык - бабуля, - (загінаем чацвѐрты пальчык) 

Гэты пальчык - я, - (загінаем пяты пальчык) 

Гэта ўся мая сям'я. – (загінаем і разгінаем усе пальчыкі) 

Правільна, дзеці, гэта ўся  сям'я. 

А як можна сказаць ласкава тата, мама, бабуля? 

Праводзіцца гульня «Скажы ласкава». Я кідаю вам мячык і называю 

члена сям'і. (Бабуля - бабулячка і г. д.) 

- Прапаную пагуляць яшчэ ў адну цікавую ў гульню "Хто, што робіць 

у сям'і". Я кідаю вам мячык і задаю пытанне: напрыклад: "Што робіць мама, 

(тата, бабуля, дзядуля, брат, сястра?"), а вы падбіраеце патрэбныя  словы 

(прасуе, гатуе ежу, рыхтуе, мые посуд, ходзіць на працу, шые, зарабляе 

грошы, чытае, глядзіць тэлевізар і г. д.). 

- Дзякуй, дзеці, я вельмі рада, што вы так шмат ведаеце аб сваѐй сям'і, 

аб тым, хто  чым любіць займацца ў вашай сям'і. З вашых адказаў я 

зразумела, што ў вас ва ўсіх дружныя сем'і. Сям'я неабходна кожнаму 

чалавеку, вялікаму і маленькаму. Вельмі важна, каб усе члены сям'і кахалі 

адзін аднаго, паважалі, клапаціліся дзін аб адным. Дзеці, калі хто жадае, то 

можаце намаляваць сваю сям'ю, а ўвечар падарыць свае малюнкі бацькам. 


